
VERKLARING

Ek, die ondergetekende, verklaar hiermee dat die werk in hierdie tesis vervat, my eie
oorspronklike werk is wat nog nie vantevore in die geheel of gedeeltelik by enige ander

universiteit ter verkryging van 'n graad voorgelé is nie.

Foto 4: Onwettige vullisstorting op 'n straathoek

Dit is juis hierdie gevoel van magteloosheid wat myns insiens oorloop in die floreer van

sjebiens in die omgewing wat 'n demper op die morele oortuigings van die inwoners plaas.

Gesondheidsdienste en gemeenskapsveiligheid is kritiese areas wat sosiale opheffing as

eerste prioriteit stel.
1.4.3 Nuwe lewe: opheffingsprogramme

Dit is juis tussen hierdie vuilgeel woonstelblokke dat gemeenskapswerkers, as sosiale
aktiviste, tot die oortuiging gekom het dat metaforiese slagspreuke, gebaseer op teoretiese
kennis, geensins 'n oplossing bied om probleme te reduseer nie. 'n Ryk tekstuur van
oorlewing, waar die lewe deur 'n wye verskeidenheid gemeenskap-gebaseerde sosiale

aktiwiteite aan mekaar 'gekoppel' is, is opmerklik.

Dit is ook verbasend om waar te neem dat gemeenskapswerkers geensins deur inisiatiewe
verlam is nie as dit by die vind van oplossings kom. In die afwesigheid van individuele
verantwoordelikheid is pionierswerk deur hardwerkende en doelgerigte leiers verrig wat hulle
dit ten doel gestel het om 'n ... veilige en gesonde leef- en werksomgewing ... (Heropbou- en

Ontwikkelingsplan 1994:10) as oplossing vir gemeenskapsprobleme daar te stel.

